
	Ձեր 09.02.2026թ. N ԴԽ/23.1/3948-2026 գրությամբ ներկայացված ««Հայաստանի Հանրապետության 2026 թվականի պետական բյուջեի մասին» օրենքում և Հայաստանի Հանրապետության կառավարության 2025 թվականի դեկտեմբերի 25-ի N 1910-Ն որոշման մեջ փոփոխություններ ու լրացումներ կատարելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ, որով առաջարկվում է 1049 ծրագրի «21001. Պետական նշանակության ավտոճանապարհների հիմնանորոգում» և «21002. Տրանսպորտային օբյեկտների հիմնանորոգում» միջոցառումների գծով ՀՀ կառավարության ներքո նախատեսված չբաշխված միջոցներից 503.5 մլն դրամ (համապատասխանաբար 475.5 մլն դրամ և 28.1 մլն դրամ) հատկացնել 92 օբյեկտների գծով նախագծա-նախահաշվային փաստաթղթերի և դրանց փորձաքննության ծառայությունների ձեռքբերման համար, հայտնում ենք հետևյալը.
1․ 1049 ծրագրի 21001 միջոցառման շրջանակներում նախատեսված օբյեկտների վերաբերյալ բացակայում է ՀՀ տարածքային կառավարման և ենթակառուցվածքների նախարարության 07.03.2025թ. «Հայաստանի Հանրապետության ընդհանուր օգտագործման պետական ավտոմոբիլային ճանապարհների զարգացմանն ուղղված ծրագրերի և դրանց ֆինանսավորման առաջնահերթությունների կարգը հաստատելու մասին» N 15-Լ հրամանի համաձայն հիմնանորոգման ենթակա ճանապարհի ընտրության չափորոշիչները և առաջնահերթությունը, այդ առաջնահերթության հիմքում ընկած ենթադրությունները:
	












Ընդունվել է ի գիտություն
Լիազոր մարմնինն իր իրավասության սահմաններում իրականացված հետազոտության արդյունքների հիման վրա կատարված տնտեսագիտական վերլուծության արդյունքում որոշում է վերականգնման ենթակա ճանապարհահատվածների առաջնահերթությունը, վերականգնման եղանակը և ներառում տարբեր ծրագրերում: 
     Բացի այդ, «Հայաստանի վերափոխման ռազմավարություն 2050», «Կառավարության 2021-2026թթ. ծրագիր» /կետ 3.2, 3-րդ պարբերության 1-ին ենթակետ/ ռազմավարական փաստաթղթերի դրույթներից ելնելով  անհրաժեշտ է ունենալ շուրջ 500կմ ընդհանուր երկարությամբ վերանորոգված ճանապարհ։ 
Հաշվի առնելով որոշման նախագծում ներառված ճանապարհահատվածների և տրանսպորտային օբյեկտների ներկայիս վատ վիճակը, ինչի հետևանքով չի ապահովվում երթևեկության անվտանգությունը ու հարմարավետությունը, ուստի շուտափույթ միջոցներ ձեռնարկելու և 2026 թվականին շինարարական աշխատանքներ կազմակերպելու համար անհրաժեշտ է ձեռք բերել ՀՀ օրենսդրությամբ սահմանված կարգով փորձաքննություն անցած նախագծանախահաշվային փաստաթղթեր։ Այդ կապակցությամբ ներկայացված նախագծով առաջարկվում է ֆինանսական միջոցներ հատկացնել շինարարական աշխատանքների նախագծանախահաշվային փաստաթղթեր ձեռք բերելու համար։
Իսկ ինչ վերաբերում է ՀՀ ՏԿԵ նախարարի վերոհիշյալ հրամանին, ապա հաշվի առնելով դրա կիրառման համար անհրաժեշտ նախապատրաստական աշխատանքների ծավալը, նախատեսվում է դրանում կատարել համապատասխան փոփոխություններ և այն կիրառել 2027 թվականից։

	2․ Նախագծում ներառված են «Մ-6 ավտոճանապարհը Ախթալա բնակավայրի հետ կապող պողպատե ֆերմաներով կառուցված 2-րդ կամրջին կից նույն թռիչքային կառուցվածքով կամրջի կառուցում», «Տ-10-26, /Մ-4/-Խաշթառակ-Լուսահովիտ ավտոճանապարհի 1-ին կմ-ում գտվող վթարային վիճակում գտնվող կամրջի փոխարեն 2 հատ միմյանց կից պողպատե ֆերմաներով կամուրջների կառուցում», «Հ-36, /Մ-4/ (Իջևան)-Նավուր-Բերդ-Այգեպար-Հ-37 հանրապետական նշանակության ավտոճանապարհի 34-րդ կմ-ում (Հախում գետի վրա) պողպատե ֆերմաներով կամրջի կառուցում» նոր օբյեկտները, որոնց մասով փաթեթում բացակայում է  խոշորացված ցուցանիշների հիման վրա հաշվարկված շինարարության նախահաշվային արժեքների վերաբերյալ տեղեկատվությունը: 

Իսկ Արագածոտնի մարզի Լուսագյուղ գյուղից դեպի Հանքավան տանող նոր ավտոճանապարհի կառուցման աշխատանքների նախահաշվային արժեքը գերազանցում է 1.0 մլրդ դրամը: Այդ կապակցությամբ նշենք, որ եթե յուրաքանչյուր օբյեկտի շինարարության նախահաշվային արժեքը գերազանցում է 1.0 մլրդ դրամը, ապա անհրաժեշտ է առաջնորդվել ՀՀ կառավարության 09.02.2023թ. «Հանրային ներդրումային ծրագրերի վերհանման, մշակման, գնահատման և առաջնահերթությունների որոշման կարգը հաստատելու մասին» N 175-Ն որոշմամբ հաստատված կարգի դրույթներով:
	-Ընդունվել է,
 Նշված ճանապարհահատվածների խոշորացված ցուցանիշների հիման վրա հաշվարկված շինարարության նախահաշվային արժեքների վերաբերյալ տեղեկատվությունը կցվել է։









Հաշվի առնելով, որ նշված ճանապարհի կառուցումը նախագծում ներառվել է ՀՀ վարչապետի հանձնարարության համաձայն, և այն, որ ներկայացված նախագծով դեռ շինարարական աշխատանքներ չի նախատեսվում, այլ միայն ֆինանսական միջոցներ են հատկացվում տվյալ ճանապարհի նախագծանախահաշվային փաստաթղթերի պատրաստման համար, որից հետո նոր կքննարկվի տվյալ ճանապարհի շինարարությունը  ՀՀ կառավարության 09.02.2023թ. N 175-Ն որոշմամբ հաստատված կարգի դրույթներին համապատասխան իրականացնելու համար։

	3.	Նկատի ունենալով, որ Նախագծով նախատեսված օբյեկտների ցանկում որպես մարզային նշանակության ճանապարհներ ներառված են ճանապարհներ, որոնք կառավարության 13.02.2014թ. N 265-Ն որոշման (այսուհետ՝ Որոշում) հավելվածով հաստատված անվանացանկում հանդիսանում են համայնքային նշանակության  ճանապարհներ, իսկ 1049-21001 և 21002 միջոցառումները նախաատեսված են միջպետական, հանրապետական և մարզային նշանակության ավտոճանապարհների համար, ուստի առաջարկում ենք հանել ներքոհիշյալ օբյեկտները կամ տրամադրել հիմնավորումներ Նախագծով նախատեսելու նպատակահարմարության վերաբերյալ։ Մասնավորապես.
-	Հ-24-ից մինչև Վարդաբլուրի դպրոց 0․2 կմ երկարությամբ հատվածի հիմնանորոգում,
-	Տ-1-38-ից մինչև Զարինջայի դպրոց 0․2 կմ երկարությամբ հատվածի հիմնանորոգում,
-	Տ-1-59-ից մինչև Գառնահովիտի դպրոց 0․4 կմ երկարությամբ հատվածի հիմնանորոգում,
-	Տ-5-39, /Մ-6/ - Քարաբերդ տեղական նշանակության ավտոճանապարհից դեպի զորամաս տանող ճանապարհահատվածի (շուրջ 2կմ) հիմնանորոգում,
-	Տ-5-42-ից մինչև Բազումի դպրոց 0․4 կմ երկարությամբ հատվածի հիմնանորոգում,
-	  ՀՀ Լոռու մարզի Ստեփանավան խոշորացված համայնքի Ստեփանավան քաղաքի Րաֆֆու փողոցի հիմնանորոգում,
-	Տ-5-31-ից մինչև Ղուրսալի դպրոց 0․1 կմ երկարությամբ հատվածի հիմնանորոգում,
-	Տ-6-55-ից մինչև Մեղրաձորի դպրոց տանող 1.0 կմ երկարությամբ հատվածի հիմնանորոգում,
-	Տ-6-32-ից մինչև Գողթի դպրոց 0․3 կմ երկարությամբ հատվածի հիմնանորոգում,
-	Կոտայքի մարզի Հրազդան քաղաքի Միկրոշրջան թաղամասի 3-րդ փողոցի 1020 գծմ հատվածի հիմնանորոգում,
-	Տ-10-36-ից մինչև դպրոց 0․1 կմ երկարությամբ հատվածի հիմնանորոգում,
-	Մ-9, /Մ-2/ (Նորավանի խաչմերուկ)–Գորիս–Տեղ-Կոռնիձոր-ՀՀ սահման ավտո-ճանապարհի 40-րդ կմ-ից դեպի զորամաս (Քարաշեն) տանող 0․6 կմ երկարությամբ ճանապարհահատվածի հիմնանորոգում,
-	Տ-8-55-ից մինչև Արավուսի կենտրոն տանող 1․2 կմ երկարությամբ հատվածի հիմնանորոգում,
-	ՀՀ Արագածոտնի մարզի Լուսագյուղ գյուղից դեպի Հանքավան տանող ավտոճանապարհի կառուցում (հիմնավորմամբ ակնհայտ չէ, որ կառուցվող ճանապարհը ներառվելու է որպես մարզային նշանակության ավտոմոբիլային ճանապարհ):
	-Ընդունվել է ի գիտություն
 Նախագծի փաթեթով ներկայացված հիմնավորման մեջ նշվել է, որ նշված ճանապարհները նախագծում ներառվել են ՀՀ փոխվարչապետի 20․11․2025թ․ թիվ /03.67/37750-2025 հանձնարարականով ներկայացված ՀՀ մարզերում կլաստերների կենտրոնից միացող դպրոցներ տանող ճանապարհների հիմնանորոգման/վերակառուցման նպատակով։

















































	4.	Հ-2, /Հ-1/(Աբովյան)-Արզնի-/Հ-6/Նոր Գեղի հանրապետական նշանակության ավտոճանապարհի կմ1+400-կմ8+088, Հ-12, Մասիսի տրանսպորտային հանգույց-Մասիս-Ռանչպար-Արաքս-Ջրառատ-/Մ-3/ հանրապետական նշանակության ավտոճանապարհի կմ9+500-կմ22+850, Տ-3-37, /Մ-5/-Մերձավան-Այգեկ-/Մ-5/ տեղական նշանակության ավտոճանապարհի կմ0+000-կմ10+200 հատվածների երկարությունները չեն համապատասխանում Որոշման հավելվածով հաստատված անվանացանկում նշված ճանապարհահատվածի երկարություններին (անվանացանկի երկարություններից ավել է ներկայացված):
	-Չի ընդունվել
Հայտնում ենք, որ ճանապարհահատվածների երկարությունները նախագծում նշվել են հիմք ընդունելով տեղում փաստացի կատարված ուսումնասիրության արդյունքում, իսկ ՀՀ կառավարության 13․02․2014թ․ թիվ 256-Ն որոշման մեջ նշվել են տասնորդական թվով, այն ինչ փաստացի անհրաժեշտ էր նշել առնվազն հարյուերորդական թվով։ Նախարարությունը նախատեսում է
ՀՀ կառավարության վերոհիշյալ որոշման մեջ  համապատասխան փոփոխությունների և ճշգրտումների կատարումը, որի ընթացքում հաշվի կառնվի առկա անհամապատասխանությունները։ 



